Сiмяон Полацкi. Жыццёвы шлях: дзейнасць i значэнне.

Мэта: пазнаёмiць вучняý з рэлiгiйнай i асветнiцкай дзейнасцю Сiмяона         Полацкага; паказаць вучням, у чым заключалася сутнасць i значэнне яго дзейнасцi; фармiраваць у вучняý разуменне ролi асобы  ý гiсторыi, шляхам аналiзу гiстарычных падзей развiваць у вучняý аналiтычныя здольнасцi; выхоýваць высокiя маральныя якасцi i пачуццё асабiстага грамадзянскага абавязку перад Радзiмай.

Абсталяванне: Альбом "Гiстарычныя асобы Беларусi".

                             Партрэт Сiмяона Полацкага.

                             Адзенне (кашулi, порткi, лапцi i iнш.).

        Урок-вывучэнне бiяграфii Сiмяона Полацкага з элементамi драматызацыi.

Ход занятка:

     Благо есть книги святыя читати

     И полезная о них собирати 

     Та бо богови жити наставляют,

     Добродетелем удобь научают.

Уступнае слова настаýнiка:

Наш урок нездарма пачаýся радкамi з верша таленавiтага паэта, якога называюць паэтам у манаскай рызе, якi галоýнай крынiцай мудрасцi бачыý Святое Пiсанне. Летапiсная гiсторыя старажытнага Полацка багатая на слаýныя iмёны дзеячаý культуры i асветнiцтва. Сярод гэтых iмён – майстар Богша i дойлiд Ιаан, iгумення Ефрасiння Полацкая i беларускi першадрукар Францыск Скарына. Гонарам i славай Полацка з´яýляецца беларускi i рускi асветнiк, царкоýны i грамадскi дзеяч, паэт, драматург, прапаведнiк, публiцыст. А хто гэта, вы даведаецеся, калi правiльна адкажаце на наступныя пытаннi. (Партрэт Сiмяона Полацкага загадзя прымацоýваецца да дошкi i закрываецца шасцю квадратамi з нумарамi пытанняý. Каб адкрыць адзiн квадрат, вучням трэба адказаць на адно пытанне.)
     Пытаннi:

1. Як мы называем людзей, ад якiх вядзём сваё паходжанне? (Продкi)

2. Якая навука расказвае пра жыццё i справы нашых продкаý? (Гiсторыя)

3. Як называецца старажытная рукапiсная кнiга, дзе штогод запiсваюцца звесткi аб гiстарычных падзеях? (Летапiс)

4. Каго называюць князёýнай з трыма iмёнамi? (Рагнеда)

5. Назавiце ýсходнеславянскага i беларускага першадрукара. (Ф. Скарына)

6. Пры якiм князе Полацкае княства дасягнула найвышэйшага росквiту? (Усяслаý Чарадзей) 

     Партрэт адкрываецца. Уваходзяць вучнi, пераапранутыя ý Сiмяона Полацкага, яго вучняý, цара Аляксея Мiхайлавiча i крытыкаý.

1-шы вучань. (С. Полацкi) Завуць  мяне Самуiл Пятроýскi-Сiтнiяновiч. Нарадзiýся я ý 1629 годзе. Бацька быý купцом. У дзяцiнстве я шмат часу праводзiý на прыродзе, любiý слухаць шаптанне летняга ветрыка, гоман стромкiх бярозак. Вучыýся я тут, у брацкай школе, потым у Вiленскай езуiцкай акадэмii. Вучыцца мне падабалася i таму я вырашыý стаць настаýнiкам. Працаваý спачатку ý роднай брацкай школе. Але ж мне хацелася ýсё жыццё прысвяцiць служэнню народу, як вядомая асветнiца Ефрасiння Полацкая, i таму ва ýзросце 27 гадоý, у 1656 годзе, я пастрыгся ý манахi ý Богаяýленскiм манастыры. Там i атрымаý iмя Сiмяон. Ι гэты год быý вызначальным для мяне: я сустрэýся з рускiм царом Аляксеем Мiхайлавiчам. Менавiта ён спрыяý маёй настаýнiцкай кар´еры, потым мы зноý убачылiся ý 1660 годзе падчас майго наведвання Масквы з вучнямi. А ý 1664 годзе я зноý прыехаý у Маскву назаýсёды застаýся там. Разам з мною да вас завiталi два маiх вучня.
2-гi вучань. (вучань С. Полацкага) Наш настаýнiк разумны, цiкавы, добры. Калi да нас у Полацк прыязджаý сам цар, мы з гонарам чыталi вершы "Метры", напiсаныя нашым настаýнiкам. 
3-цi вучань. (вучань С. Полацкага) У Заiканаспаскiм манастыры, у Маскве, дзе я вучыýся, Сiмяон Полацкi выкладаý лацiнскую мову, але ж у 1667 г., ён быý прызначаны на высокую пасаду настаýнiка царскiх дзяцей. 
4-ты вучань. (цар Аляксей Мiхайлавiч) Я праязджаý праз Полацк па дарозе ý Лiфляндыю на самым пачатку руска-шведскай вайны. Ι мяне прыемна ýразiлi вершы С. Полацкага, якiя чыталi яго вучнi. Я адразу зразумеý, што гэта вялiкi Чалавек, мудры i таленавiты. Некалькi разоý пасля мы сустракалiся, а ý 1664 г., калi ён прыехаý у Маскву, я запрасiý яго стаць настаýнiкам маiх дзяцей Аляксея i Фёдара. Пазней ён стаý выхавальнiкам царэýны Соф´i i цара Пятра.
5-ты вучань. (Крытык беларускай лiтаратуры) Сiмяон Полацкi пакiнуý сваiм нашчадкам багатую лiтаратурную спадчыну. Вядомы яго першыя фiлалагiчныя працы: канспект тэорыi паэзii (1648) i зборнiк рытарычных практыкаванняý. Наогул, ён iмкнуýся стварыць сапраýдную паэтычную энцыклапедыю. Тэмы вершаý разнастайныя – праца, мараль, годнасць, любоý, апiсанне птушак, звяроý, дрэý i iнш. Трактуюцца ý яго вершах i гiстарычныя падзеi, асобы, апiсваюцца палацы, цэрквы. Такiм чынам, яго вершы адукоýваюць, вучаць маралi, дабрачыннасцi. С. Полацкi, безумоýна, усведамляý сябе пiсьменнiкам беларускiм. Лiтаратурную дзейнасць пачаý з вершаý на роднай мове. У прадмове да "Рыфмалогiёна" ён падкрэслiваý: 

…Писах в началъ по языку тому,

    Иже свойственный бъ моему дому.
Займаючы высокае становiшча пры царскiм двары, ён падтрымлiваý сталую сувязь з Полацкам, перапiсваýся з землякамi. Сваiмi сродкамi дапамог атрымаць асвету многiм здольным юнакам з Полаччыны.

Цяпер нашчадкi ашчадна захоýваюць лiтаратурную спадчыну Полацка. У мiнулым годзе ý Мiнску выйшаý з друку зборнiк твораý нашага земляка "Симеон Полоцкий. Вирши ".
5-ты вучань. (Крытык рускай лiтаратуры) Асветнiцтва, адукацыя, выхаванне – вось кiрункi яго лiтаратурнай i грамадскай дзейнасцi. Ён прапаведаваý пашырэнне асветы не толькi словам, але i справай, ажыццяýляючы распаýсюджанне "школьнай" адукацыi. Адккрыццё першай "Верхняй" друкарнi ý Крамлi, праект заснавання Маскоýскай славяна-грэка-лацiнскай акадэмii, стварэнне "школьнага" тэатра пры акадэмii – задума Сiмяона Полацкага.
У "Верхняй" друкарнi Сiмяон Полацкi надрукаваý некалькi сваiх кнiг, сярод якiх "Буквар" i "Часасловец". Па даручэннi цара ён стварыý план арганiзацыi акадэмii ý Маскве i напiсаý статут першай вышэйшай навучальнай установы , тэкст якога ý форме "царскай даравальнай граматы" дайшоý да нас. Ι план, i статут цiкавыя нам сёння як дакументльныя сведкi iмкнення асветнiка 17ст. да дэмакратызацыi навучальнага працэсу i адукацыi.
17ст. стала ý гiсторыi рускай лiтаратуры першым стагоддзем паэзii i драматургii, i ýзнiкненне гэтых родаý лiтаратуры звязана найперш з iмем С.Полацкага. Вiдавочныя заслугi беларускага асветнiка як стваральнiка  ý Расii новай свецкай культуры – культуры барочнага стылю. 

Менавiта ý творах Сiмяона Полацкага, якiя складаюць яго зборнiк  "Вертаград мнагацветны", асветнiцкiя тэндэнцыi знайшлi найбольш яркае адлюстраванне. Зборнiк змяшчае 1246 вершаý (каля 30000 вершаваных радкоý) i часта параýноýваецца з энцыклапедычным даведнiкам.

Настаýнiк. Мы ýшаноýваем сёння Сiмяона Полацкага – культурнага дзеяча 17 ст., якога нарадзiла i ýзрасцiла беларуская зямля, якi быý паслядоýным прыхiльнiкам палiтычнага i культурнага яднання ýсходнiх славян.

